
Annotatsiya: Ushbu tezisda Xiva, Buxoro va Qo‘qon xonliklarining boshqaruv 

tizimi, ularning shakllanish bosqichlari va tarixiy tajribalari tahlil qilinadi. Shuningdek, 

xonliklar davridagi siyosiy-huquqiy tamoyillar va ular zamonaviy O‘zbekiston davlat 

boshqaruv tizimi bilan qanday bog‘lanishi ochib beriladi. Tadqiqot tarixiy manbalar 

hamda zamonaviy siyosiy-nazariy yondashuvlarga tayanadi. 

Аннотация: В тезисе рассматриваются система управления Хивинского, 

Бухарского и Кокандского ханств, этапы их формирования и исторический опыт. 

Анализируется взаимосвязь между политико-правовыми принципами ханств и 

современной системой государственного управления Узбекистана. Исследование 

основано на исторических источниках и современных научных подходах. 

Abstract: This thesis examines the administrative systems of the Khiva, Bukhara, 

and Kokand Khanates, analyzing their formation stages and historical experience. It also 

explores the connection between the political-legal principles of the khanates and the 

modern governance system of Uzbekistan. The study relies on historical sources and 

contemporary political theory. 

XVIII–XIX asrlarda O‘zbekiston hududida faoliyat ko‘rsatgan Xiva, Buxoro va 

Qo‘qon xonliklari o‘zaro siyosiy mustaqil bo‘lsalar-da, ular davlat boshqaruvida 

markazlashgan monarxiya shaklini qo‘llaganlar. Hokimiyatning oliy manbai – xon yoki 

amir bo‘lib, u nafaqat siyosiy, balki diniy hokimiyatni ham o‘z qo‘lida 

mujassamlashtirgan. 

Xiva xonligida markaziy hokimiyatning qat’iy nazorati asosiy tamoyil bo‘lgan. Xon 

tomonidan tayinlanadigan mansabdorlar — atolik, parvonachi, mirob, qozi kalon kabi 

lavozimlar davlat boshqaruvida asosiy rol o‘ynagan21. Buxoro amirligi esa boshqaruvda 

                                                           
21 Munis va Ogahiy. Firdavs ul-iqbol. – Xiva: XIX asr qo‘lyozmasi. 

diniy legitimlik va shariat asoslarini ustuvor deb bilgan. Ulamo tabaqasi amir 

hokimiyatining qonuniyligini mustahkamlab turgan22. Qo‘qon xonligi esa turkiy 

ma’muriy tizim va fors-buxoro an’analarining sintezi asosida rivojlangan, bu esa 

boshqaruvda moslashuvchanlikni ta’minlagan. Xonliklar boshqaruv tizimining umumiy 

jihatlariga e’tibor qaratsak, ularda quyidagicha holatlar kuzatiladi: 

1. Monarxik tuzum: Har uchala xonlikda ham hokimiyat monarxik shaklda bo‘lgan. 

Xon yoki amir oliy hokim sifatida siyosiy, harbiy va diniy hokimiyatni o‘z qo‘lida 

jamlagan. 

2. Diniy legitimlik: Hukmdor hokimiyati “shariat” va “ilohiy iroda” asosida 

qonuniylashtirilgan. Xonliklarda ulamolar kengashlari davlat siyosatiga bevosita ta’sir 

ko‘rsatgan. 

3. Devon tizimi: Barcha xonliklarda devon (markaziy idora) faoliyat yuritgan. 

Devonning asosiy lavozimlari – devonbegi, qozi kalon, mirob, parvonachi, eshikog‘a 

boshlar – ma’muriy apparatni tashkil etgan. 

4. Mahalliy boshqaruv: Viloyat, tuman, beklik va qishloq darajasidagi boshqaruv 

tizimi mavjud bo‘lgan. Mahalliy hokimlar (bek, hokim, oqsoqol) soliqlarni yig‘ish, 

adolatni ta’minlash va harbiy safarbarlikni amalga oshirish bilan shug‘ullangan. Ushbu 

umumiyliklar va hozirgi davlat boshqaruvi tizimi taqqoslanganda, yetarlicha saboq 

olingani natijasida bugungi davlat boshqaruvi tizimi shakllanganini kuzatishimiz 

mumkin. 

Tadqiqot natijalari shuni ko‘rsatadiki, xonliklar davrida shakllangan siyosiy 

madaniyat bugungi davlat boshqaruvi islohotlari uchun muhim tarixiy saboqlarni o‘z 

ichiga oladi. Tahliliy fikrlarga ko‘ra, bu saboqlarni quyidagi jihatlar orqali baholash 

mumkin: 

1. Markazlashuv va mahalliy vakolatlar muvozanati — Xonliklarda hokimiyatning 

haddan ortiq markazlashuvi ba’zan hududiy mustaqillikni cheklagan. Bugungi 

O‘zbekistonda “markaz – hudud” o‘rtasidagi vakolatlarni qayta taqsimlash siyosati 

xonliklar davridan olingan tajribaning zamonaviy ko‘rinishidir. 

2. Diniy legitimlik va dunyoviy boshqaruv uyg‘unligi — Buxoro amirligi davrida 

hokimiyat diniy asosda mustahkamlangan. Zamonaviy O‘zbekiston Konstitutsiyasi 

(2023)da davlatning dunyoviylik tamoyili e’tirof etilgani tarixiy tajribadan oqilona 

foydalanish natijasidir. 

3. Kadrlar siyosati va meritokratiya zaruriyati — Mansabdorlar ko‘pincha sadoqat 

asosida tayinlangan, bu esa professional boshqaruv kadrlarining yetishmasligiga olib 

kelgan. Bugungi kunda “Davlat fuqarolik xizmati to‘g‘risida”gi qonun (2022) aynan shu 

tarixiy xatolikni bartaraf etishga qaratilgan. 

                                                           
22 R. Mukminova. Buxoro amirligida ijtimoiy tuzum va boshqaruv tizimi. – Toshkent, 2003. 

4. Hisobdorlik va adolat tamoyillari — Soliqqa oid adolatsizliklar xalq noroziligiga 

sabab bo‘lgan. Bugungi O‘zbekistonda “Ochiq budjet” tizimi, “Xalq qabulxonalari” 

instituti tarixiy xatolardan saboq chiqarish natijasidir. 

5. Tashqi siyosatda mustaqillik ruhi — Xiva va Buxoro xonliklarining Rossiya 

imperiyasi bilan diplomatik munosabatlari davlat suverenitetini saqlashga urinish sifatida 

baholanadi. Mustaqil O‘zbekistonning tashqi siyosiy strategiyasi shu tarixiy merosga 

tayanadi. 

Xonliklar boshqaruv tizimi bugungi O‘zbekiston siyosiy modernizatsiyasi uchun 

konseptual manba vazifasini bajaradi. Davlat boshqaruvining zamonaviy modellari — 

inson manfaatlariga asoslangan boshqaruv, ijtimoiy hamkorlik, hisobdor hokimiyat — 

barchasi tarixdagi ijobiy tajriba va xatoliklarni tahlil qilish orqali shakllanmoqda. 

Xonliklar boshqaruv tizimi O‘zbekiston davlatchiligi tarixida siyosiy tajriba maktabi 

sifatida alohida o‘rin tutadi. Ularning faoliyatida markazlashgan hokimiyat, qonun 

ustuvorligi, boshqaruvdagi diniy va ijtimoiy muvozanat, kadrlar tanlovidagi adolat kabi 

g‘oyalar mavjud edi. Bugungi islohotlar jarayonida ushbu tarixiy jihatlar yangicha 

mazmunda qayta talqin qilinmoqda. 

